
ᒪᒃᐱᒐᖅ 2 9−ᖓᓂᑦ 
 

ᐅᖃᐅᓯᒃᓴᑦ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ ᓄᓇᕗᒻᒥᑦ   
ᐊᕐᕌᓂᐅᓵᖅᑐᖅ ᐊᒃᑐᐃᓂᖃᒻᒪᕆᒃᓯᒪᕗᖅ ᓄᓇᕗᒻᒥᑦ. ᓄᕙᒡᔪᐊᕐᓇᖅ-19 ᓄᓇᕐᔪᐊᒥ ᖃᓂᒪᓂ ᐊᓯᔾᔩᓯᒪᔪᒻᒪᕆᐅᕗᖅ 
ᐃᓱᒪᐅᓯᑦᑎᓐᓂᑦ ᑭᓱᓂ ᐊᓯᔾᔩᓪᓗᓂᓗ ᐃᓅᓯᑦᑎᓐᓂᑦ. ᐃᓱᒪᒃᑲᓐᓂᕆᐊᖃᓚᐅᕐᐳᒍᑦ ᑐᙵᕕᐅᔪᓂ ᓄᓇᕗᑦ ᐱᕈᕈᑖᓂ, 
ᐱᓗᐊᕐᑐᒥᑦ ᐱᔨᑦᓯᕐᓂᖅ (ᐃᓚᑦᑎᓐᓂᑦ ᐃᓅᖃᑎᑦᑎᓂᒃ ᓄᓇᖅᑲᑎᑦᑎᓐᓂᓪᓗ), ᐃᓅᖃᑎᒌᑦᓯᐊᕐᓂᖅ (ᐱᑦᑎᐊᕐᓂᖅ 
ᐃᓄᖕᓂᑦ) ᐊᒻᒪᓗ ᑐᙵᓇᕐᓂᖅ (ᑐᙵᓇᕐᓂᖅ ᐅᒃᑯᐃᖓᓂᕐᓗ). ᑕᒪᓐᓇᐅᑎᓪᓗᒍ, ᓄᓇᕗᒻᒥᐅᑦ 
ᐱᑦᑕᐃᓕᖃᑦᑕᕆᐊᖃᓚᐅᕐᐳᑦ ᐃᑲᔪᕐᓂᐊᕐᓗᑎᒃ ᓴᐳᔾᔨᓗᑎᒃ ᐃᓚᒌᓂ, ᐱᖃᓐᓇᕆᔭᒥᓂᒃ ᓄᓇᓕᖕᓂᓪᓗ.  

ᓄᕙᒡᔪᐊᕐᓇᖅ-19 ᐊᒃᑐᐃᒐᓗᐊᕐᑎᓪᓗᒍ ᐅᕙᑦᑎᓐᓂᓕᒫᑦ, ᐃᓚᖏᑦ ᓄᓇᕗᒻᒥᐅᑦ ᐊᑐᕐᓂᕐᓴᐅᓚᐅᕐᐳᑦ 
ᐊᒃᑐᕐᑕᐅᓂᖏᓐᓂ ᑎᒥᖏᑎᒍ ᐊᒻᒪᓗ ᐊᒃᑐᕐᑕᐅᒃᑲᓐᓂᕆᓪᓗᑎᒃ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᒪᓕᒋᐊᓕᖕᓂᑦ. ᐃᓐᓇᐃᑦ, ᐃᖅᑲᓇᐃᔭᕆᐊᖃᓪᓚᕆᒃᑐᑦ, ᑕᐃᒃᑯᐊ ᐊᓂᑦᑕᐃᓕᔪᑦ ᐃᓄᒋᐊᓂ ᐅᕝᕙᓘᓐᓃᑦ 
ᓂᕿᑭᒃᓴᖅᑐᐃᑦ, ᐃᓚᒋᔭᐅᓚᐅᕐᐳᑦ ᐃᓄᖕᓂᑦ ᐊᑦᑕᖕᓇᓛᒦᖦᖢᑎᒃ ᐊᐃᑦᑐᕐᑕᐅᓂᖕᒧᑦ, ᑭᓯᐊᓂᑦᑕᐅᖅ ᐃᓱᒪᒃᑯᑦ 
ᐃᓄᒋᐊᓗᐊᕐᓂᖕᒧᓪᓗ ᐊᒃᓱᕈᕈᑎᓕᑦ.  

ᓄᓇᕗᒻᒥ ᐊᐅᓪᓚᕐᑕᐃᓕᒪᓂᖅ, ᐃᓚᐅᓪᓗᓂ ᐅᓪᓗᓄᑦ−14−ᓄᑦ ᓄᓇᕗᑦ ᓯᓚᑖᓂ ᐃᓄᑐᐊᒃᑯᕕᖕᒦᑦᑕᕆᐊᖃᖕᓂᖅ, 
ᐊᒃᑐᐃᓂᖃᒻᒪᕆᓚᐅᕐᐳᑦ ᓄᓇᕗᒻᒥᐅᑦ ᐃᓅᖃᑎᖃᕐᐸᖕᓂᖏᓐᓂᑦ, ᐊᑐᕐᓗᑎᒃ ᐱᔨᑦᑎᕋᕐᑕᐅᔪᓐᓇᕐᓂᖏᑦ, 
ᐃᖅᑲᓇᐃᔭᕐᓂᖏᑦ, ᐊᒻᒪᓗ ᐊᐅᓪᓚᕈᓐᓇᖕᓂᖏᓐᓂᑦ. ᐊᒥᓱᓄ ᓄᓇᕗᒻᒥᐅᓄᑦ, ᐊᐅᓪᓚᕐᓗᓂ ᑭᓯᐊᓂ 
ᐃᓅᓕᓴᕐᑕᐅᔭᕐᑐᕆᐊᖃᕐᓇᕐᑐᖅ ᐃᓚᖏᓐᓄᑦ. ᐊᐅᓪᓚᑲᑕᒋᐊᖃᙱᑎᓪᓗᒍ ᑭᖑᕙᓯᒍᑎᐅᓕᓚᐅᕐᐳᖅ 
ᐃᓅᓕᓴᕐᑕᐅᓂᖕᒧᑦ ᐊᒃᓱᕈᕐᓇᕐᓯᒃᑲᓐᓂᕐᖢᓂᓗ ᐊᐅᓪᓚᓚᐅᕐᑐᑦ ᓄᓇᕗᑦ ᓯᓚᑖᓄᑦ.  

ᑕᐃᒪᓕ, ᓄᓇᕗᑦ ᓅᑉᐸᓪᓕᐊᑎᓪᓗᒍ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒥᑦ ᐊᒻᒪᓗ 
ᑭᒡᓕᓕᒻᒪᕆᐊᓗᖕᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᑦ, ᖃᓄᐃᓕᐅᕐᓂᖏᑦ ᓄᓇᕗᒻᒥᐅᑦ 
ᐱᒻᒪᕆᖕᒥᑦ ᐱᓕᕆᐊᖃᕐᓂᐊᕐᑐᑦ. ᒫᑦᓯ 2021 ᐃᓱᐊᓂ, ᓄᓇᕗᒻᒥᑦ ᑲᐱᔭᐅᖁᔨᓂᖅ ᑲᔪᓯᑦᑎᐊᓕᓚᐅᕐᐳᖅ. 
ᓯᕗᒧᐊᒃᐸᓪᓕᐊᑎᓪᓗᑕ, ᑲᐴᑎ ᐱᐅᓛᖑᓂᐊᕐᑐᖅ ᓴᐳᔾᔨᔾᔪᑎᐅᓗᓂ ᓄᕙᒡᔪᐊᕐᓇᖅ-19−ᒧᑦ. ᑲᐱᔭᐅᓂᖅ ᐱᐅᓯᐅᕗᖅ 
ᐃᑲᔪᖅᑎᒌᓐᓂᖅ (ᐃᓄᑑᔾᔨᙱᓪᓗᓂ ᐱᓕᕆᔭᕆᐊᓕᖕᓂᑦ ᐃᖅᑲᓇᐅᔭᖃᑎᖃᕐᓗᓂ), ᐊᑦᑕᕐᓇᖅᑐᒦᖁᓇᒋᑦ 
ᑭᒃᑯᑐᐃᓐᓇᐃᑦ.  

ᐅᕙᙵᖅᑐᖅ,  
 
 
 
 
ᓗᑖᖅ  ᒪᐃᑯ ᐹᑐᓴᓐ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓄᓇᕗᑦ ᒐᕙᒪᖓᑦ 
 

ᐅᓂᒃᑳᑉ ᒥᒃᓵᓄᑦ   
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐅᖃᖅᓯᒪᖕᒪᑦ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᒃ 
ᐅᓂᒃᑳᓕᐅᕈᓐᓇᕐᒪ ᑭᓱᑐᐃᓐᓇᕐᓂᑦ ᐃᓱᒫᓘᑕᐅᔪᓂ, ᐃᓱᒪᖅᓲᑎᖓᓂ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᐅᑉ, 
ᑐᓴᖅᑕᐅᓪᓗᐊᕐᑐᑦ ᒪᓕᒐᓕᐅᕐᕕᖕᒥᑦ.  



 

ᒪᒃᐱᒐᖅ 3 9−ᖓᓂᑦ 
 

2020-21 ᐅᓂᒃᑳᖅ ᓄᕙᒡᔪᐊᕐᓇᖅ-19−ᒧᑦ ᐱᕕᖃᐅᑎᐅᕗᖅ ᓇᓗᓇᐃᔭᐃᓗᓂ ᓄᕙᒡᔪᐊᕐᓇᖅ-19 ᓄᓇᕐᔪᐊᒥ 
ᖃᓂᒪᓂᖅ ᓄᓇᕗᒻᒥᑦ, ᐊᒃᑐᐃᓂᖓ ᓄᓇᕗᒻᒥᑦ, ᖃᓄᐃᓕᐅᕈᑕᐅᔪᓪᓗ ᐊᒃᑐᐃᓂᖃᓗᐊᖁᓇᒍ.  

ᐅᓇ ᐅᓂᒃᑳᖅ ᐊᐃᕆᓕ 1, 2020−ᒥᑦ ᒫᕐᓯ 31, 2021−ᒧᑦ. ᖃᓄᐃᓕᐅᕈᑕᐅᔪᑦ ᓄᓇᕐᔪᐊᒥ ᖃᓂᒪᓂᖕᒧᑦ, 
ᓇᓗᓇᐃᕐᓯᒪᔪᖅ ᐅᕙᓂ ᐅᓂᒃᑳᒥᑦ, ᓴᖅᑭᔮᕐᑎᑦᑎᕗᖅ ᓴᖅᑭᓯᒪᔪᒥ ᐊᑐᐃᓐᓇᐅᓚᐅᕐᑐᑦ ᑕᒡᕙᓂ. ᑐᓴᐅᒪᔭᒃᓴᑦ 
ᓄᕙᒡᔪᐊᕐᓇᖅ-19 ᒥᒃᓵᓄᑦ ᐊᓯᔾᔨᖅᐸᓪᓕᐊᖏᓐᓇᐅᔭᕐᑐᖅ. ᐃᓱᒪᓕᐊᖑᔪᑦ ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19 
ᓄᓇᕗᒻᒥᑦ ᒪᓕᓚᐅᕐᑐᑦ ᐊᑐᐃᓐᓇᐅᔪᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᓴᖅᑭᓯᒪᔪᓂ ᑎᑎᖅᑲᓂᓪᓗ, 
ᐃᓱᒪᒋᔭᐅᓪᓗᑎᒃ ᓄᓇᕗᒻᒥᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᒪᑭᒪᐅᑎᖏᑦ ᐊᒃᓱᕈᕐᓇᕐᑐᓪᓗ ᓄᓇᕗᒻᒥᑦ, ᐃᓚᐅᓪᓗᑎᒃ 
ᐃᒡᓗᓕᕆᓂᖅ ᐃᖅᑲᓇᐃᔭᖅᑎᓪᓗ.   

ᓄᕙᒡᔪᐊᕐᓇᖅ-19 ᓄᓇᕗᒻᒥ 
ᓯᕗᓪᓕᖅᐹᖅ ᓄᕙᕐᔪᐊᕐᓇᖅ-19ᒧᑦ ᐋᓐᓂᐊᔪᖅ ᖃᐅᔨᔭᐅᓚᐅᖅᑐᖅ ᐊᐃᕆᓕ 29, 2020, ᒥᑦᑎᒪᑕᓕᒻᒥ. ᑭᓯᐊᓂᓕ 
ᑖᓐᓇ, ᒪᐃ 4, 2020ᒥᑦ, ᓇᓗᓇᐃᖅᑕᐅᓚᐅᖅᑐᖅ ᖃᐅᔨᓴᖅᑕᐅᔾᔪᑎᒋᔭᐅᓚᐅᖅᑐᖅ ᓱᓕᙱᑦᑑᓂᖓᓂᒃ.  

ᓇᓗᓇᐃᖅᑕᐅᓯᒪᓪᓚᑦᑖᖅᑐᑦ ᓄᕙᕐᔪᐊᕐᓇᖅ-19ᒧᑦ ᐋᓐᓂᐊᓕᖅᓯᒪᔪᑦ ᓇᓗᓇᐃᖅᑕᐅᓚᐅᖅᑐᑦ ᐊᕐᕙᖅᑑᕐᒥ 
ᐅᔭᕋᖕᓂᐊᕐᕕᒻᒥ ᓯᑎᐱᕆ 28, 2020ᒥ. ᑲᑎᓪᓗᒋᑦ 14 ᐋᓐᓂᐊᓕᖅᓯᒪᔪᑦ ᓇᓗᓇᐃᖅᑕᐅᓚᐅᖅᑐᑦ. ᓯᐊᒻᒪᓐᓂᕆᔭᖓ 
ᑕᐃᑲᓂ ᐊᓂᒍᓚᐅᖅᑐᖅ ᐊᑐᐱᕆ 8, 2020ᒥ. 

ᐊᐃᕆᓕᒥᑦ ᓄᕕᐱᕆᒧᑦ 2020, ᓇᓗᓇᐃᕐᑕᐅᓯᒪᔪᖃᓚᐅᙱᑦᑐᖅ ᓄᕙᒡᔪᐊᕐᓇᖅ-19 ᓄᓇᕗᑦ ᓄᓇᓕᖏᓐᓂᑦ. 
ᓄᕕᐱᕆ 2020−ᐅᓕᕐᑎᓪᓗᒍ, ᓄᓇᕗᑦ ᐱᔪᓐᓇᕐᓂᖃᕐᕕᑐᐊᖑᓕᓚᐅᕐᑐᖅ ᑲᓇᑕᒥ ᓇᓗᓇᐃᕐᓯᓯᒪᙱᑦᑐᑦ 
ᓄᕙᒡᔪᐊᕐᑐᓂᑦ.  

ᓯᕗᓪᓕᖅᐹᖅ ᓇᓗᓇᐃᕐᑕᐅᓚᐅᕐᑐᖅ ᓄᕙᒡᔪᐊᕐᓇᖅ-19−ᓕᖅ ᓇᓗᓇᐃᕐᑕᐅᓚᐅᕐᑐᖅ ᓄᓇᓕᖕᓂᑦ ᓄᕕᐱᕆ 6, 
2020−ᒥᑦ, ᓴᓂᑭᓗᐊᕐᒥᑦ. ᓇᓗᓇᐃᕐᑕᐅᔪᖃᒃᑲᓐᓂᓚᐅᕆᓪᓗᓂ ᐱᖓᓱᓂ ᐊᓯᖏᓐᓂᑦ ᓄᓇᓕᖕᓂᑦ ᑭᕙᓪᓕᖕᒥᑦ 
ᓄᕕᐱᕆ 2020, ᐃᓚᐅᓪᓗᑎᒃ ᑲᖏᖅᖠᓂᖅ, ᑎᑭᕋᔪᐊᖅ ᐊᕐᕕᐊᓪᓗ.  

ᐊᕐᕕᐊ ᓄᕙᒡᔪᐊᕐᓇᖃᓚᐅᕐᐳᑦ ᑕᖅᑭᒐᓴᓄᑦ, ᖃᐅᔨᓴᒻᒪᕆᒃᑲᓗᐊᕐᑎᓪᓗᒋᑦ ᐃᑲᔪᖅᑐᕐᑕᐅᓪᓗᓂ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᖕᓂᑦ ᓯᐊᒻᒪᓗᐊᕐᑕᐃᓕᑎᖦᖢᒍ. 
ᐃᖅᑲᓇᐃᔭᕐᑎᑖᕐᑐᒃᑲᓐᓂᕆᐊᖃᓚᐅᕐᐳᑦ ᖃᐅᑕᒫᐸᓗᒃᓗ ᓵᑕᖃᖅᐸᒃᖢᓂ ᖃᐅᔨᓴᒐᒃᓴᐃᑦ ᐊᐅᓪᓚᕐᑎᑕᐅᕙᖕᓂᖏᓐᓄᑦ. 
ᓯᐊᒻᒪᓐᓂᕆᔭᖓ ᑖᓐᓇ ᑲᔪᓰᓐᓇᓚᐅᖅᑐᖅ ᒫᑦᓯ 31, 2021−ᒧᑦ.  

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ ᖃᓱᕙᓪᓕᐊᓕᓚᐅᕐᐳᑦ ᐊᕐᕕᐊᓂᑦ ᒫᑦᓯ ᐱᒋᐊᕐᓂᖓᓂ, 
ᒪᓕᒃᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᔭᐃᔪᓐᓇᕐᑎᓪᓗᒋᑦ ᑲᓱᕐᓯᒪᔪᓂ ᓯᐊᒻᒪᓕᕐᑎᓪᓗ, ᐃᖅᑲᓇᐃᔭᖅᑎᑦ 
ᖃᐅᔨᓴᕈᓐᓇᕐᖢᑎᒃ ᓈᒻᒪᑦᑎᐊᕐᑐᑎᒍ ᐊᒻᒪᓗ ᓴᖅᑭᔮᕐᑐᖃᕋᓂ ᓄᓇᓕᖕᓂᑦ ᐊᐅᓚᑕᕐᓂᖏᑦᑐᒥᓪᓘᓐᓃᑦ 
ᓯᐊᒻᒪᒃᐸᓪᓕᐊᓂᖓᓂ. ᐊᒻᒪᓗᑦᑕᐅᖅ, ᑕᒪᓐᓇᐅᓕᕐᑎᓪᓗᒍ, ᑲᐴᑎᑦ ᐊᑐᐃᓐᓇᐅᓕᓚᐅᕐᑐᑦ ᐃᓐᓇᓕᒫᓄ ᐊᕐᕕᐊᓂᑦ. 

ᑕᑯᓗᒍ ᐋᖅᑭᒃᓱᖅᓯᒪᔪᖅ 1 ᕿᓂᕐᕈᓂᐊᕐᓗᒍ ᓄᕙᒡᔪᐊᕐᓇᖅ-19−ᖃᓚᐅᕐᑐᑦ ᓄᓇᕗᒻᒥᑦ, ᐊᕐᕌᒍᒧᑦ 2020-21.  

ᓇᓗᓇᐃᔭᐅᑎ 1: ᓄᕙᒡᔪᐊᕐᓇᖅ-19−ᖃᕐᑐᑦ ᓄᓇᕗᒻᒥᑦ, ᐊᕐᕌᒍᒧᑦ 2020-21 
ᓄᓇᓕᒃ  ᓄᕙᒡᔪᐊᕐᓇᖅ-

19 
ᖃᓄᐃᓕᖓᓂᖓ  

ᖃᖓᒃᑯᑦ  ᓇᓗᓇᐃᖅᑕᐅᓯᒪᔪᑦ 
ᐱᖃᕐᓂᖏᓐᓂᒃ 

ᑲᑎᖦᖢᒋᑦ 
ᖃᓄᐃᑦᑐᓐᓃᕐᑐᑦ  

ᑲᑎᖦᖢᒋᑦ 
ᐆᒪᔪᒥᒃ 
ᐱᖃᕐᓂᖏᑦ* 

ᐊᕐᕕᐊᑦ  ᑲᔪᓰᓐᓇᖅᑐᖅ  ᓄᕕᐱᕆ 
2020-ᒥᑦ − 
ᐅᓪᓗᒥᒧᑦ  

339 338** 0 

ᑲᖏᖅᖠᓂᖅ  ᐅᖓᑖᓄᑦ  ᓄᕕᐱᕆ 
2020-ᒥᑦ − 
ᑎᓯᐱᕆ 
2020-ᒧᑦ 

19 19 0 

ᓴᓂᑭᓗᐊᖅ  ᐅᖓᑖᓄᑦ ᓄᕕᐱᕆ 
2020-ᒥᑦ − 
ᑎᓯᐱᕆ 
2020-ᒧᑦ 

2 2 0 

ᑎᑭᕋᕐᔪᐊᖅ  ᐅᖓᑖᓄᑦ ᓄᕕᐱᕆ 
2020-ᒥᑦ − 
ᕕᕗᐊᕆ 
2021-ᒧᑦ 

23 23 0 

ᑲᑎᖦᖢᒋᑦ ᓄᕙᒡᔪᐊᕐᓇᖅ-19−ᖃᕐᑐᑦ ᓄᓇᕗᒻᒥᑦ: 383 382 0 
*ᒫᔾᔨ 31, 2021−ᒥ ᐱᒋᐊᖅᓯᒪᔪᑦ  
**ᐊᑕᐅᓯᖅ ᓄᕙᒡᔪᐊᕐᓇᖅ-19−ᒧᑦ ᑐᖁᓯᒪᔪᖅ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒡᒍᓯᐊ 
ᒫᑦᓯ 2020−ᒥᑦ, ᑲᒪᒋᔭᖃᕐᑎᓪᓗᒋᑦ ᓄᕙᒡᔪᐊᕐᓇᖅ-19−ᒥᑦ, ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᕐᓯᓚᐅᕐᐳᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒥᑦ ᓴᖅᑭᑦᑎᓪᓗᑎᒃᓗ ᒪᓕᒃᑕᐅᔭᕆᐊᓕᖕᓂᑦ ᓯᐊᒻᒪᓗᐊᖁᓇᒍ 
ᖁᐱᕐᕈᐊᕐᔪᒃ.  ᑕᐃᒪᙵᓂ, ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᖅ ᑎᓕᐅᕆᔾᔪᑎ 
ᐅᐃᒍᔭᐅᖏᓐᓇᖃᑦᑕᓚᐅᕐᐳᖅ ᐱᓇᓱᐊᕈᓰᒃ ᒪᕐᕈᑕᒫᑦ.  ᒫᑦᓯ 31, 2021−ᖑᓕᕐᑎᓪᓗᒍ, 23−ᖏᕐᓱᕐᖢᑎᒃ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑎᓕᓯᔾᔪᑎᐅᔪᑦ ᐅᐃᒍᔭᐅᓚᐅᕐᐳᖅ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᑐᐊᕕᕐᓇᑐᓕᕆᓂᕐᒧᑦ.   

ᓯᐊᒻᒪᓗᐊᖁᓇᒍ ᓄᕙᒡᔪᐊᕐᓇᖅ-19 ᓄᓇᕗᒻᒥ, ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑎᓕᐅᕆᔾᔪᑎᓕᐅᓚᐅᕐᐳᑦ 
ᐃᓚᐅᓪᓗᓂ ᑭᒡᓕᖃᖅᑎᑕᐅᔪᑦ ᐊᐅᓪᓚᑲᑕᖕᓃᑦ, ᐃᓄᑐᐊᒃᑯᕕᖕᒦᑦᑕᕆᐊᓕᑦ, ᓂᕆᕝᕕᑦ, ᐅᖓᓯᒌᒋᐊᖃᕐᓂᓪᓗ 
ᑲᑎᙵᐅᕐᓂᐅᔪᓪᓗ ᓴᖅᑭᑕᐅᓚᐅᕐᐳᑦ.  

ᓄᓇᕐᔪᐊᒥᑦ ᖃᓂᒪᓂᖃᕐᑎᓪᓗᒍ, ᓇᓗᓇᕈᓐᓃᓚᐅᕐᑐᖅ ᓄᕙᒡᔪᐊᕐᓇᖅ-19−ᒧᑦ ᓯᐊᒻᒪᒃᑐᑦ ᐊᒥᓱᓂ ᓄᓇᓕᖕᓂᑦ 
ᐊᒃᓱᕈᕐᓇᕋᔭᕐᓂᖓᓂ ᐋᓐᓂᐊᖃᖕᓇᙱᓐᓂᖕᒧᑦ ᐃᑲᔫᑎᒃᓴᐃᑦ ᓄᓇᕗᒻᒥᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒧᑦ 
ᐊᐅᓪᓚᕈᓐᓇᓚᐅᙱᑦᑐᑦ ᑭᓯᐊᓂ ᓄᓇᓕᑦ, ᐃᖅᑲᓇᐃᔭᕆᐊᖃᓪᓚᕆᒃᑐᑦ, ᑕᐃᒃᑯᐊ ᐃᓚᓕᐊᕐᑐᑦ, ᑎᑭᑉᐸᓪᓕᐊᔪᓪᓗ 
ᐊᐅᓪᓚᕐᕕᐅᔪᓂ ᐃᓚᐅᓪᓗᑎᒃ ᓄᓇᑦᑎᐊᖅ ᐊᒻᒪᓗ ᑰᒡᔪᐊᖅ, ᒫᓂᑑᐸᒥᑦ. ᖃᖓᑕᓂᐊᕐᑐᓕᒫᑦ 
ᐊᐅᓪᓚᕈᓐᓇᐅᑎᖃᕆᐊᖃᓚᐅᕐᑐᑦ ᑎᑎᖅᑲᒥᑦ ᑎᑎᕋᕐᕕᐊᓂ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᖕᒥᑦ ᐃᑭᔭᖅᑐᓚᐅᖅᑳᕋᑎᒃ 
ᖃᖓᑕᓲᖕᒧᑦ ᓄᓇᕗᒻᒧᑦ.  

ᐊᐅᓪᓚᖃᑦᑕᕐᓃᑦ ᑭᒡᓕᖃᖅᑎᑕᐅᓂᖏᑦ ᐊᑐᓕᕐᑎᑕᐅᓚᐅᕆᕗᑦ ᓇᓕᐊᓪᓚᕆᖕᓄᑦ ᓄᓇᓕᖕᓄᑦ ᓄᕙᒡᔪᐊᕐᓇᖅ-19 
ᓇᓗᓇᐃᕐᑕᐅᓚᐅᕐᑐᓄᑦ. ᑖᒃᑯᓇᓂ, ᓄᓇᓕᖕᓂᑦ ᑎᑭᑉᐸᒃᑐᑦ ᐊᐅᓪᓚᕐᐸᒃᑐᓪᓗ ᐊᒃᑐᕐᑕᐅᓯᒪᔪᓂᑦ ᓄᓇᓕᖕᓂᑦ 
ᓄᖅᑲᖅᑎᑕᐅᓚᐅᕐᐳᑦ, ᑭᓯᐊᓂᓕ ᐊᖏᖅᑕᐅᓯᒪᔪᑦ ᑎᑎᖅᑲᑎᒋᑦ ᑎᑎᕋᕐᕕᐊᓂᑦ ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᐅᑉ.  



 

ᒪᒃᐱᒐᖅ 5 9−ᖓᓂᑦ 
 

ᓯᐊᒻᒪᖕᓂᖕᒧᑦ ᖃᓄᐃᓕᐅᕆᓂᖅ  
ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᐳᖅ ᐃᓗᐃᑦᑑᓕᖓᔪᒥᑦ ᑐᐊᕕᖕᓇᖅᑐᓕᕆᓂᖕᒧᑦ ᐱᓕᕆᐊᒃᓴᓂᑦ 
ᐊᒃᑐᕐᑕᐅᓗᐊᖁᓇᒋ ᓄᕙᒡᔪᐊᕐᓇᖅ-19 ᓄᓇᕗᒻᒥᑦ ᓄᓇᓕᖏᓐᓄᑦ. ᐅᓇ ᐱᓕᕆᐊᖅ ᐱᓕᕆᐊᓅᖓᔪ 
ᐊᐅᓚᑦᑎᓂᖕᓄᓪᓗ ᑐᕌᖓᔪᑦ ᓄᖅᑲᖅᑎᑕᐅᖁᓪᓗᒋᑦ ᓄᕙᒡᔪᐊᕐᓇᖅ-19 ᓯᐊᒻᒪᒃᐸᓪᓕᐊᓂᖓᓂ. ᐱᓕᕆᐊᓄᑦ 
ᖃᐅᔨᓴᖕᓂᖕᒧᓪᓗ ᐊᐅᓚᑦᑎᔨᑦ ᐃᓄᖕᓂᑦ ᖃᐅᔨᓴᐃᕙᒃᐳᑦ ᖃᓄᐃᒻᒪᖔᖏ ᖃᐅᔨᓴᖅᑕᐅᕙᒃᖢᑎᒃᓗ ᐱᔭᕆᐊᖃᕌᖓᒥ, 
ᐅᖃᐅᔾᔭᐅᓗᑎᒃ ᐊᓂᑦᑕᐃᓕᖁᔭᐅᓗᑎᒃ ᓈᒻᒪᒃᐸᑦ, ᑐᓴᖅᑎᑦᑎᕙᒃᖢᓂᓗ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᑭᓯᐅᒪᔭᒃᓴᓂ ᐊᐃᑦᑐᐃᕙᖕᓂᖕᓂᑦ ᓯᐊᒻᒪᒃᑐᓄᓪᓗ ᖃᓄᐃᓕᐅᕆᐊᖃᕐᓂᖕᓂᑦ.  

ᐃᓚᒋᔭᐅᓪᓗᓂ ᑐᐊᕕᖕᓇᖅᑐᓕᕆᓂᖕᒧᑦ ᐱᓕᕆᔨᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᐊᕕᖕᓇᖅᑐᓕᕆᔨᓂᑦ 
ᐱᓕᕆᖃᑎᒌᓕᐅᓚᐅᕐᐳᑦ ᐊᒃᑐᕐᑕᐅᔪᓄᑦ ᓄᓇᓕᖕᓄᑦ ᐃᑲᕐᕋᑦ 24 ᓇᓗᓇᐃᕐᓯᔪᖃᕌᖓ ᓄᕙᒡᔪᐊᕐᓇᖅ-19−ᓕᖕᓂᑦ. 
ᑐᐊᕕᖕᓇᖅᑐᓕᕆᔨᒃᑯᑦ ᓄᖅᑲᖅᑎᑦᑎᒋᐊᕈᑎᓂᑦ ᒪᓕᒐᒃᓴᓕᐅᓚᐅᕐᐳᑦ, ᖃᐅᔨᓴᓕᕐᖢᓂ, ᐅᔾᔨᖅᓱᕐᖢᑎᒃᓗ ᖃᓄᐃᓐᓂᖏᑦ 
ᖃᓄᐃᙱᑦᑎᐊᕐᓂᖏᓪᓗ ᐃᓄᖕᓂᑦ ᐊᓂᑦᑕᐃᓕᔪᐃᑦ ᑎᓕᐅᕆᔾᔪᑎᒃᑯᑦ. 

ᐊᕐᕌᒍᒧᑦ2020-21, ᑐᐊᕕᖕᓇᖅᑐᓕᕆᔨᒃᑯᑦ 6−ᓄ ᓄᓇᓕᖕᓄᐊᕐᑕᐅᓚᐅᕐᐳᑦ ᓄᓇᕗᒻᒥᑦ ᐃᓚᐅᓪᓗᑎᒃ ᒥᑦᑎᒪᑕᓕᒃ, 
ᐊᕐᕙᖅᑑᕐᒥ ᐅᔭᕋᖕᓂᐊᕐᕕᒃ, ᓴᓂᑭᓗᐊᖅ, ᑲᖏᖅᖠᓂᖅ, ᑎᑭᕋᔪᐊᖅ ᐊᕐᕕᐊᓂᓪᓗ. ᒥᑦᑎᒪᑕᓕᖕᒥᑦ 
ᓱᓕᓚᐅᙱᒃᑲᓗᐊᕐᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᓚᐅᕐᑐᑦ ᑐᐊᕕᖕᓇᖅᑐᓕᕆᓂᖕᒧᑦ ᐱᓕᕆᐊᒥ, 
ᐃᓚᐅᓪᓗᑎᒃ ᐃᓗᐃᑦᑑᓕᖓᔪᓂ ᑐᐊᕕᖕᓇᖅᑐᓕᕆᔨᓂ ᓄᓇᓕᖕᓄᑦ. 

ᐊᖏᓂᖏᑦ ᐃᓗᓕᖏᓪᓗ ᑐᐊᕕᖕᓇᕐᑐᓕᕆᔨᒃᑯᑦ ᐊᔾᔨᒌᖃᑦᑕᓚᐅᙱᑦᑐᑦ ᒪᓕᒃᖢᑎᒃ ᐊᒥᓱᒐᓚᖕᓂᑦ ᐱᔾᔪᑕᐅᔪᓂ ᓲᕐᓗ 
ᐊᖏᓂᖏᑦ ᐊᒃᑐᕐᑕᐅᔫᑉ ᓄᓇᓕᐅᑉ, ᐃᖅᑲᓇᐃᔭᕐᑎᖃᐅᕐᓂᖏᑦ, ᐊᑐᐃᓐᓇᐅᔪᓪᓗ ᓄᓇᓕᖕᓂᑦ ᐃᑲᔫᑎᒃᓴᐃᑦ. 
ᑐᐊᕕᖕᓇᖅᑐᓕᕆᔨᒃᑯᑦ ᐱᓕᕆᖃᑎᖃᓚᐅᕐᐳᑦ ᓯᐊᒻᒪᒃᑐᓂ ᐱᓕᕆᖃᑎᒌᓂᑦ, ᓲᕐᓗ ᓄᓇᓕᖕᓂᑦ ᐋᓐᓂᐊᓯᐅᑎᑦ, 
ᓄᓇᕗᒻᒥᑦ ᐊᕕᒃᑐᕐᓯᒪᔪᓂᓪᓗ ᐊᐃᑦᑑᑕᐅᕙᒃᑐᓕᕆᔨᒻᒪᕆᖕᓂᑦ, ᖃᕆᑕᐅᔭᒃᑯᓪᓗ ᐋᓐᓂᐊᓯᐅᑎ ᐃᑲᔪᖅᑐᐃᓚᐅᕐᑐᑦ 
ᐅᖓᓯᒃᖢᑎᒃ. ᖃᕆᑕᐅᔭᒃᑯᑦ ᐋᓐᓂᐊᓯᐅᑎᐅᔪᑦ ᐊᓯᔾᔩᔪᓐᓇᓚᐅᕐᑐᑦ ᐃᖅᑲᓇᐃᔭᕐᑎᑦ ᖁᑦᑎᖕᓂᖏᓐᓂᑦ 
ᑲᒪᒋᔭᖃᕐᑎᓪᓗᒋᑦ ᓯᐊᒻᒪᒃᐸᓪᓕᐊᔪᓂ ᖁᕝᕙᕆᐊᖅᖢᑎᒃᓗ ᐱᔭᕆᐊᖃᕌᖓᒥᒃ. 

ᓄᕙᒡᔪᐊᕐᓇᖅ-19 ᐅᖄᓚᕕᒃ ᖃᕆᑕᐅᔭᒃᑯᓪᓗ ᐋᓐᓂᐊᓯᐅᑎᑦ ᐱᓕᕆᐊᖏᑦ  
ᖃᕆᑕᐅᔭᒃᑯᑦ ᐋᓐᓂᐊᓯᐅᑎᑦ ᐱᓕᕆᐊᖏᑦ ᓄᕙᒡᔪᐊᕐᓇᖅ-19−ᒧᓪᓗ ᐅᖄᓚᕕᒃ ᐃᓚᒋᔭᐅᒻᒪᕆᓚᐅᕐᑐᑦ 
ᑐᐊᕕᖕᓇᖅᑐᓕᖕᔨᒃᑯᓐᓄᑦ, ᐊᑐᐃᓐᓇᕈᕆᐊᕐᖢᓂᔾᔪᒃ ᐸᖅᑭᔪᓐᓇᕐᓂᑎᑦ ᓄᓇᕗᒻᒥᐅᓄᑦ. ᐱᓕᕆᐊᖑᔪᑦ ᓯᐊᒻᒪᒃᑐᓄᑦ 
ᐃᓚᖃᓚᐅᕐᑐᑦ ᐋᓐᓂᐊᓯᐅᑎᓂᑦ ᐊᑐᐃᓐᓇᐅᓚᐅᕐᑐᑦ ᐅᖄᓚᐅᑎᒃᑯᑦ ᖃᐅᔨᓴᕐᖢᑎᒃ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᐃᓕᓴᐃᓂᖕᓂᓪᓗ ᐊᑐᕐᖢᑎᒃ ᓄᑖᒥ ᓴᖅᑭᑕᐅᓵᕐᓂᑯᓂ ᓄᕙᒡᔪᐊᕐᓇᖅ-19−ᒧᑦ ᐅᖄᓚᕕᒃᓴᒥᑦ. 
ᐋᓐᓂᐊᓯᐅᑎᑦ ᐱᔮᕇᖃᑦᑕᓚᐅᕐᑐᑦ ᐃᓄᖕᓂᑦ ᖃᐅᔨᓴᖅᑕᐅᔪᑦ ᑎᑎᖅᑲᖏᓐᓂᑦ ᓈᒻᒪᒃᑐᓂᓪᓗ ᑐᓴᐅᒪᔭᒃᓴᖃᕐᑎᑦᑎᓪᓗᑎᒃ 
ᒪᓕᒃᖢᑎᒃ ᓄᓇᕗᑦ ᒐᕙᒪᒃᑯᖏᑦᑕ ᒪᓕᒃᑕᐅᔭᕆᐊᓕᖏᓐᓂᑦ ᐊᑐᕆᐊᓕᖕᓂᓪᓗ. ᐊᒻᒪᓗᑦᑕᐅᖅ, ᓄᕙᒡᔪᐊᕐᓇᖅ-19−ᒧᑦ 
ᐅᖄᓚᕕᐅᓲᑦ ᐃᖅᑲᓇᐃᔭᖅᑎᖏᑦ ᑐᓴᖅᑎᑦᑎᖃᑦᑕᓚᐅᕐᑐᑦ ᖃᖓ ᐊᓂᑦᑕᐃᓕᔭᕆᐊᖃᖕᓂᖏᓐᓂᑦ 
ᖃᐅᔨᓴᖅᑕᐅᒃᑲᓐᓂᕐᓗᑎᒃᓗ.  

ᖃᕆᑕᐅᔭᒃᑯᑦ ᐋᓐᓂᐊᓯᐅᑎ ᐃᑲᔪᖅᑐᐃᓚᐅᕐᐳᑦ ᑐᐊᕕᖕᓇᖅᑐᓕᕆᔨᒃᑯᓐᓂᑦ ᓇᓗᓇᐃᕐᓯᕙᒃᖢᑎᒃ ᖃᓄᐃᑦᑐᓂᑦ 
ᐃᓄᖕᓂᑦ, ᖃᐅᔨᓴᒃᑲᓐᓂᕐᐸᒃᖢᑎᒃᓗ ᖃᐅᔨᓴᖅᑕᐅᔪᓂ ᖃᐅᔨᓴᒃᑲᓐᓂᕐᐸᒃᖢᑎᒃᓗ, ᐃᓕᓐᓂᐊᕐᑎᑦᑎᕙᓪᓕᐊᓪᓗᑎᒃ 
ᒪᓕᑦᑎᐊᕐᔫᒥᖁᓪᓗᖏᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑎᓕᐅᕆᔾᔪᑎᓂᑦ.  

ᑐᐊᕕᖕᓇᖅᑐᓕᕆᔨᒃᑯᑦ ᖃᕆᑕᐅᔭᒃᑯᓪᓗ ᐋᓐᓂᐊᓯᐅᑎᑦ ᑲᒪᒋᔭᖃᓚᐅᕐᐳᑦ ᓇᓗᓇᐃᔭᐃᓂᖕᓂᑦ ᑲᒪᓪᓗᑎᒃᓗ 
ᐱᔭᐅᔭᕆᐊᖃᒻᒪᕆᒃᑐᓂᑦ ᐊᓂᑦᑕᐃᓕᔪᓂ ᐱᓕᕆᖃᑎᖃᕐᖢᑎᒃᓗ ᐊᔾᔨᒌᙱᑦᑐᓂᑦ ᑐᑦᑕᕕᐅᔪᓂᑦ ᐃᓄᐃᑦ 
ᐊᑐᕆᐊᓕᖏᓐᓂᒃ ᐊᑐᕋᓗᐊᕆᐊᒃᓴᖏᓐᓂᑦ, ᐊᒻᒪᓗ ᓂᕿᑖᕈᓐᓇᕋᓗᐊᕆᐊᒃᓴᖏᓐᓂᑦ. ᐱᔭᕆᐊᖃᓪᓚᕆᒃᑐᑦ 

ᐱᔨᑦᑎᕋᐅᑎᑦ ᐃᓚᒋᐊᕈᑕᐅᓚᐅᕐᐳᑦ ᐃᓄᐃᑦ ᒪᓕᒋᐊᖃᕐᓂᖏᓐᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑎᓕᐅᕆᔾᔪᑎᓂᑦ, ᐱᓗᐊᕐᑐᒥ, ᐊᓂᑦᑕᐃᓕᒪᓂᖅ ᐃᓄᑐᐊᒃᑯᕕᖕᒥᑦ.  

ᖃᐅᔨᓴᐃᖃᑦᑕᕐᓂᖅ 
ᓄᓇᕗᒻᒥᑦ, ᖃᐅᔨᓴᕐᓃᑦ ᐃᓚᒋᔭᐅᕗᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐊᒻᒪᓗ ᑲᒪᒋᔭᖃᑦᑎᐊᕐᓂᖕᒥᑦ 
ᓄᕙᒡᔪᐊᕐᓇᖅ-19−ᒧ ᐋᖅᑭᒋᐊᕆᓪᓗᑎᒃᓗ ᒪᓕᒃᖢᑎᒃ ᐊᐃᑦᑑᑕᐅᕙᖕᓂᖕᓂᑦ ᓄᕙᒡᔪᐊᕐᓇᖅ-19 ᐊᒻᒪᓗ ᒫᓐᓇ 
ᐱᐅᓛᒃᑯᑦ ᐱᐅᓯᕐᓂᑦ. ᖃᐅᔨᓴᖅᑕᐅᔭᕆᐊᖃᖅᐸᒃᑲᓗᐊᕐᑎᓪᓗᒋᑦ ᑕᒪᐃᓐᓄᑦ ᖃᓄᐃᑦᑐᓄᑦ, ᐃᓛᓐᓂᑦ ᖃᐅᔨᓴᕐᓂᖅ 
ᐃᓄᖕᓄᑦ ᖃᓄᐃᑦᑑᔮᙱᑦᑐᓂᑦ ᓲᕐᓗ ᓯᐊᒻᒪᓕᕐᑐ ᖃᐅᔨᓴᒐᓛᖕᓂᖕᓂᓪᓗ, ᐊᒻᒪᓗᑦᑕᐅᖅ ᐋᖅᑭᐅᒪᔪᒥᑦ, 
ᖃᐅᔨᓴᖃᑦᑕᖕᓂᖕᒧᑦ ᐱᓕᕆᐊᖃᓚᐅᕐᐳᑦ.  

ᓄᓇᕐᔪᐊᒥᑦ ᖃᓂᒪᓕᕐᑎᓪᓗᒋᑦ, ᓄᓇᕗᑦ ᖃᐅᔨᓴᕈᓐᓇᐅᑎᖏᑦ ᓇᓗᓇᐃᕐᑕᐅᓚᐅᕐᑐᑦ ᐊᒃᓱᕈᕐᓇᒻᒪᕆᒃᖢᓂ, ᓄᓇᕗᑦ 
ᑐᙵᕕᖃᓗᐊᕐᓂᖏᓐᓄ ᓄᓇᕗᑦ ᓯᓚᑖᓂ ᖃᐅᔨᓴᕈᑎᓂᑦ. ᐃᓚᓪᓗᒍ ᖃᖓᑕᓲᖃᓗᐊᕈᓐᓃᕐᑐᓂ, ᐅᑎᕐᕕᒃᓴᖏᑦ 
(ᓄᐊᑕᐅᓚᐅᕐᑎᓪᓗᒋᑦ ᖃᐅᔨᓴᒐᒃᓴᑦ ᐱᐊᓂᒃᑕᐅᓇᓱᖕᓂᖏᓐᓂᑦ ᐅᓂᒃᑳᑦ), ᐅᓪᓗᓄᑦ, 6-7−ᓄᑦ ᐃᓛᓐᓂᒃᑯᓪᓗ 
ᖃᐅᔨᓴᕈᑎᑦ ᐊᑐᐃᓐᓇᐅᕙᓚᐅᙱᑦᑐᑦ ᐱᓇᓱᐊᕈᓰᒃ ᒪᕐᕉᒃ ᐅᖓᑖᓄᑦ.  

ᑕᒪᓐᓇᐅᓕᕐᑎᓪᓗᒍ, 2020 ᐅᐱᕐᖔᒥ, ᓄᕙᒡᔪᐊᕐᓇᖅ-19−ᒧᑦ ᖃᐅᔨᓴᕐᓂᖅ ᐊᑐᓕᕐᑎᑕᐅᓚᐅᕐᐳᖅ ᓄᓇᕗᒻᒥᑦ 
ᐊᑐᕐᖢᑎᒃ GeneXpert ᖃᐅᔨᓴᕈᑎᓂᑦ ᐃᖃᓗᖕᓂᑦ ᑲᖏᖅᖠᓂᖕᒥᓪᓗ ᓇᓗᓇᐃᔭᐃᕙᒃᖢᑎᒃ ᖃᐅᔨᓴᕐᑕᓂ ᓄᓇᕗᑦ 
ᓯᓚᑖᓂ ᖃᐅᔨᓴᕐᕕᖕᓂᑦ. ᓯᑎᐱᕆ 2020−ᐅᓕᕐᑎᓪᓗᒍ, ᑕᒪᖕᒥᒃ ᖃᐅᔨᓴᕐᕖᒃ BioFire ᖃᐅᔨᓴᕈᑎᖃᓕᓚᐅᕐᑐᑦ 
ᖃᐅᔨᓴᕐᓂᐊᕐᓗᑎᒃ ᓄᕙᒡᔪᐊᕐᓇᖅ-19−ᒧᖓᔪᓂᑦ ᐊᒻᒪᓗ ᓄᕕᐱᕆᐅᓕᕐᑎᓪᓗᒍ, ᓇᓗᓇᐃᔭᐃᔪᓐᓇᕐᓯᓚᐅᕐᑐᑦ ᓄᓇᕗᑦ 
ᓯᓚᑖᓂᐅᕙᓚᐅᕐᑐᓂᑦ. ᑕᒪᖕᒥᑲᓴᑦᑎᐊᖅ ᓄᕙᒡᔪᐊᕐᓇᖅ-19−ᒨᖓᔪᑦ ᓄᓇᕗᒻᒥᑦ ᒫᓐᓇ ᖃᐅᔨᓴᖅᑕᐅᓕᕐᑐᑦ 
ᓇᓗᓇᐃᕐᑕᐅᕙᒃᖢᑎᒃᓗ ᐃᖃᓗᖕᓂᑦ ᑲᖏᖅᖠᓂᖕᒥᓪᓗ, ᐅᑎᕐᐸᒃᖢᑎᒃ ᐅᓪᓗ 2-3−ᑐᐊᑯᓗᖕᓂᑦ.  

ᐊᒻᒪᓗᑦᑕᐅᖅ, ᒫᑦᓯ 2021−ᖑᓕᕐᑎᓪᓗᒍ, Abbott ID Now ᖃᐅᔨᓴᕈᑎᑦ (ᐅᕝᕙᓘᓐᓃᑦ ᖃᐅᔨᓴᑲᐅᕐᑐᕈᑎᑦ) 
ᐊᑐᓕᕐᑎᑕᐅᓚᐅᕐᑐᑦ ᐋᓐᓂᐊᕕᖕᓂᑦ ᓴᓂᑭᓗᐊᒥᑦ, ᐃᖃᓗᒃᑑᑦᑎᐊᓂᑦ, ᐅᖅᓱᖅᑑᕐᒥᑦ, ᐃᒡᓗᓕᖕᒥᑦ, ᐊᕐᕕᐊᓂᑦ 
ᑭᙵᕐᓂᓪᓗ. ᓂᕆᐅᒋᔭᐅᔪᖅ ᔫᓂ 2021 ᐃᓱᐊᓂ, ᑕᒪᖕᒥᒃ 23 ᓄᓇᓖᑦ ᐱᖃᙱᑦᑐᑦ Abbott ID Now 
ᐊᐅᓚᓛᕋᓱᒋᔭᐅᓪᓗᑎᒃ. ᐅᑯᐊ ᖃᐅᔨᓴᕈᑎᑦ ᐱᐅᙱᓐᓂᕐᓵᕐᔪᐃᑦ BioFire ᐊᒻᒪᓗ GeneXpert ᐊᑐᕐᑕᐅᓲᑦ ᐃᖃᓗᖕᓂᑦ 
ᑲᖏᖅᖠᓂᖕᒥᓪᓗ, ᑭᓯᐊᓂ ᓱᒃᑲᓂᕐᓴᒥᑦ ᓄᕙᒡᔪᐊᕐᓇᖅ-19−ᒥᑦ ᖃᐅᔨᑲᐅᕐᑐᓲᑦ ᓄᓇᓕᖕᓂᑦ ᖃᐅᔨᓴᕐᕕᖕᒥᑦ 
ᖃᐅᔨᓴᕐᑕᐅᙱᒃᑲᓗᐊᕐᖢᑎᒃ. ᐋᓐᓂᐊᓯᐅᑎᑖᒃᑲᓐᓂᐊᕆᐊᓕᑦ ᓱᓕ, ᓄᓇᕗᓪᓗ ᐃᖅᑲᓇᐃᔭᖅᑎᑭᒃᓴᕐᓂᖏ 
ᐊᒃᓱᕈᕐᓇᖅᑐᑦ ᐱᒻᒪᕆᑦ ᐃᓱᒪᒃᓴᕐᓯᐅᕆᐊᒃᓴᑦ ᑕᐃᒫᒃ. ᑕᒪᖕᒥᒃ Abbott ID Now ᖃᐅᔨᓴᕐᑕᑦ ᓇᓗᓇᐃᕐᑕᐅᖃᑦᑕᕐᑐᑦ 
ᖃᐅᔨᓴᕐᕕᖕᓂᑦ ᐃᖃᓗᖕᓂᑦ ᑲᖏᖅᖠᓂᖕᒥᓪᓗ ᐱᒋᐊᓕᓵᖓᓂᑦ 2021.  

ᐃᓱᒪᒋᓇᒋᑦ ᓄᓇᕗᒻᒥᑦ ᓄᕙᒡᔪᐊᕐᓇᖅ-19−ᒧᑦ ᖃᐅᔨᓴᕈᓐᓇᖕᓂᖏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᖃᑎᖃᐃᓐᓇᕐᓂᐊᕐᑐᑦ ᓄᓇᕗᑦ ᓯᓚᑖᓃᑦᑐᓂᑦ ᖃᐅᔨᓴᕐᕕᖕᓂᑦ ᐊᒥᓱᓄᑦ ᖃᐅᔨᓴᒐᒃᓴᓄᑦ ᐊᒻᒪᓗ ᐊᔾᔨᐅᙱᑦᑐᓂ 
ᖃᐅᔨᓴᕐᓂᖕᓂᑦ.  

ᐊᕐᕌᒍᒧᑦ FY 2020-21, ᑲᑎᖦᖢᒋᑦ 10,038 ᓇᓗᓇᐃᕐᑕᐅᓚᐅᕐᑐᑦ ᓄᕙᒡᔪᐊᕐᓇᖅ-19−ᒧᑦ ᖃᐅᔨᓴᖅᑕᐅᔪᑦ ᓄᓇᕗᒻᒥᑦ.  

ᐃᓄᑐᐊᒃᑯᕖᑦ  
ᐃᓄᑐᐊᒃᑯᕖᑦ ᓴᖅᑭᑕᐅᓚᐅᕐᑐᑦ ᐱᒻᒪᕆᐅᓚᐅᕐᑐᑦ ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᒃᑯᖏᑦᑕ ᖃᓄᐃᓕᐅᕐᓂᖏᓐᓂᑦ 
ᓄᕙᒡᔪᐊᕐᓇᖅ-19−ᒧᑦ. ᐊᑭᑭᑦᑐᓂᑦ ᐃᒡᓗᖃᑦᑎᐊᖏᓐᓂᖕᒧᑦ ᓂᕿᒃᓴᖃᑦᑎᐊᖏᓐᓂᕐᓗ ᓄᓇᕗᒻᒥᑦ ᐊᒥᓱᓄ ᓄᓇᕗᒻᒥᐅᑦ 
ᐊᒃᓱᕉᑎᖃᓚᐅᕐᐳᑦ ᐅᓪᓗᓄᑦ−14−ᓄᑦ ᐊᓂᑦᑕᐃᓕᓪᓗᑎᒃ ᐊᖏᕐᕋᒥᓂᒃ. ᐊᒻᒪᓗᑦᑕᐅᖅ, ᖃᐅᔨᔭᐅᓯᒪᖕᒥᔪᖅᑕᐅᖅ 
ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᓂᑦ, ᓄᕙᒡᔪᐊᕐᓇᖅ-19−ᑕᖃᓕᕌᖓ ᐃᓄᒋᐊᓗᐊᕐᑐᓂᑦ, ᑭᒃᑯᓕᒫᑦ ᐃᒡᓗᒥᐅᖃᑎᒌᑦ 

ᐊᐃᑦᑐᕐᑕᐅᒐᔪᒃᐳᑦ. ᐊᒥᓲᓗᐊᕐᓂᖏᑦ ᐃᓄᒋᐊᓗᐊᕐᑐᑦ ᓄᓇᕗᒻᒥᑦ, ᐊᑦᑕᕐᓇᕐᓂᕐᓴᒻᒪᕆᐅᕗᖅ ᐃᓚᒌᓄᑦ ᓄᓇᓕᖕᓄᓪᓗ, 
ᐃᓚᐅᓪᓗᑎᒃ ᐱᔭᕆᐊᑭᑦᑐᑦ ᓲᕐᓗ ᐃᓐᓇᑐᖃᐃᑦ.  

7−ᓂᑦ ᐃᓄᑐᐊᒃᑯᕕᓕᐅᓚᐅᕐᑐᑦ ᓄᓇᕘᑉ ᑎᓴᒪᑦ ᓄᓇᓕᐸᐅᔭᓄᐊᕐᕕᒋᕙᒃᑕᖏᓐᓄᑦ (ᐋᑐᕚ, ᐃᐊᒪᑕᓐ, ᔭᓗᓇᐃᕝ, 
ᐅᐃᓂᐲᒡᓗ). ᐃᓄᑐᐊᒃᑯᕕᖏᑦ ᐃᓚᖃᓕᕐᑐᑦ ᐅᐊᑦᑎᔨᓂᑦ, ᒪᕐᕈᐃᓕᖓᔪᓂ ᐅᖃᕈᓐᓇᕐᑐᓂᒃ, ᐃᓱᒪᓕᕆᓂᖕᒧᑦ 
ᐃᑲᔪᖅᑎᑦ, ᐃᓄᓕᕆᔨᑦ ᐋᓐᓂᐊᓯᐅᑎᓄᓪᓗ ᐱᔨᑦᑎᕋᐅᑎᑦ ᐃᓚᖏᓐᓂᑦ ᓂᕈᐊᖅᑕᐅᓯᒪᔪᓂᑦ. ᓂᕆᔭᒃᓴᖃᖅᑎᑕᐅᕙᒃᑐᑦ 
ᑐᔪᖕᒥᔪᑦ ᖃᐅᑕᒫᑦ, ᐃᓄᒃᓯᐅᑎᑐᕈᓐᓇᕐᖢᑎᒃ ᐊᑐᐃᓐᓇᐅᔪᓂ ᖃᖓᒃᑯᑦ ᐅᓪᓗᒃᑯᑦ ᐱᓇᓱᐊᕈᓯᖕᒥᑦ.  

ᒫᑦᓯ 31, 2021−ᖑᓕᕐᑎᓪᓗᒍ, 14,784 ᐃᓄᐃᑦ ᐃᓄᑐᐊᒃᑯᕕᖕᒧᐊᕐᓯᒪᓚᐅᕐᑐᑦ. 57 ᐳᓴᓐᑎᑦ ᐋᓐᓂᐊᕕᓕᐊᓚᐅᕐᐳᑦ 
ᐊᒻᒪᓗ 43 ᐳᓴᓐᑎ ᐊᐅᓪᓚᑐᐃᓐᓇᕐᖢᑎᒃ, ᐃᓚᖃᕐᖢᑎᒃ ᑭᒃᑯᑐᐃᓐᓇᕐᓂᑦ ᐊᒻᒪᓗᑦᑕᐅᖅ ᐃᒡᓗᓕᐅᕐᑎᓂᑦ.  

ᐃᓄᑐᐊᒃᑯᕖᑦ ᐱᕕᒡᔪᐊᖑᓚᐅᕐᑐᑦ ᓴᖅᑭᓗᐊᕐᑕᐃᓕᓪᓗᒍ ᓄᕙᒡᔪᐊᕐᓇᖅ-19 ᓄᓇᕗᒻᒥᑦ. ᓄᓇᕗᑦ ᐊᑐᓚᐅᕐᑕᖏᑦ, 
ᐊᓯᖏᑦᑕᓗ ᐱᔪᓐᓇᕐᓂᖃᕐᕕᐅᔪᑦ ᐊᑐᓚᐅᕐᑕᖏᑦ ᑭᒡᓕᖃᓚᐅᕐᑐᑦ ᐊᐅᓪᓚᖃᑦᑕᖕᓂᖕᒧᑦ ᐃᓄᑑᔭᕆᐊᓕᓪᓗ, 
ᑲᔪᓯᑦᑎᐊᕐᓂᖃᓚᐅᕐᑐᑦ ᐱᓗᐊᕐᑕᐃᓕᒪᓂᖕᒧᑦ, ᓴᖅᑭᓗᐊᕐᑕᐃᓕᒪᑎᑦᑎᓂᖅ ᖃᓄᐃᓕᐅᕐᑐᓂᑦ ᑕᒪᓐᓇᓗ ᓄᕙᒡᔪᐊᕐᓇᖅ-
19 ᐊᐅᓚᑕᕐᓂᓚᐅᕐᖢᓂ.  

ᑕᐃᒪᐃᓕᓚᐅᕐᖢᖓ, ᐱᒻᒪᕆᐅᕗᖅ ᐃᓕᓴᕆᓗᒍ ᐊᒃᑐᐃᓂᖃᕐᓂᖓ ᐃᓄᑐᐊᒃᑯᕕᑦ ᐃᓅᖃᑎᖃᕐᓂᖕᒧᑦ, ᐃᓱᒪᒧᑦ 
ᑮᓇᐅᔭᓕᐅᕋᓱᐊᕐᓂᖕᒧᓪᓗ ᖃᓄᐃᙱᑦᑎᐊᕐᓂᖅ ᓄᓇᕗᒻᒥᐅᓄᑦ. ᐊᒥᓱᑦ ᐊᒃᓱᕈᓚᐅᕐᐳᑦ ᐊᐅᓪᓚᕐᓯᒪᑎᓪᓗᒋᑦ 
ᐊᖏᕐᕋᒥᓂᒃ, ᐃᓚᒥᓂᒃ, ᓄᓇᒥᓂᓪᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᒐᓗᐊᕐᖢᑎᒃ ᓈᒻᒪᒃᑐᓂᑦ ᐃᓱᒪᓕᕆᓂᖕᒧᑦ 
ᐃᑲᔪᖅᑎᒃᓴᐃᑦ ᐊᑐᐃᓐᓇᐅᓪᓗᑎᒃ, ᐊᒥᓱᑦ ᓄᓇᕗᒻᒥᐅᑦ ᐊᒃᓱᕈᓚᐅᕐᑐᑦ ᐃᓱᓕᑦᑎᓇᓱᒃᖢᑎᒃ ᐱᓇᓱᐊᕈᓰᖕᓂ ᒪᕐᕉᖕᓂ 
ᐊᓂᑦᑕᐃᓕᓂᖕᓂᑦ.  

ᓄᓇᕗᒻᒥᑦ ᑲᐱᔭᐅᑲᑕᖁᔨᓂᑦ  
ᐅᖓᓯᒃᑐᒥᐅᑦ ᓄᓇᓕᑦ ᓄᓇᖃᖅᑳᖅᓯᒪᔪᓪᓗ ᓇᓗᓇᐃᕐᑕᐅᓚᐅᕐᑐᑦ ᓯᕗᓪᓕᐅᔾᔭᒃᓴᐅᓪᓗᑎᒃ ᑲᐱᔭᐅᓂᖕᒧᑦ ᑲᓇᑕᒥᑦ. 
ᑖᒃᑯᐊ ᐃᓄᐃᑦ ᐊᑦᑕᖕᓇᓛᖑᓂᕋᕐᑕᐅᓚᐅᕐᐳᑦ ᓄᕙᒡᔪᐊᕐᓇᖅ-19−ᒧᑦ ᐊᐃᑦᑐᕐᑕᐅᓂᖕᒥᑦ ᓯᐊᒻᒪᒃᓗᑎᒃᓗ ᑖᒃᑯᓇᓂ 
ᐃᓄᖕᓂᑦ. ᐊᒃᓱᕈᕐᓇᓛᖑᓚᐅᕐᑐᑦ ᑲᐱᔭᐅᑎᑦᑎᓂᖕᓂᑦ ᐅᖓᓯᒃᑐᓂᑦ ᓄᓇᓕᖕᓂᑦ ᐃᓚᒋᔭᐅᓚᐅᕐᐳ ᐱᓕᕆᐊᓂ ᑲᐴᑎᑦ 
ᓴᓂᕐᕙᒃᑕᐅᓕᕐᑎᓪᓗᒋᑦ ᑲᓇᑕᓕᒫᒥᑦ.  

ᑕᐃᒫᒃᓕ, ᓄᓇᕗᑦ ᓯᕗᓪᓕᐅᖃᑕᐅᓚᐅᕐᐳ ᑲᓇᑕᒥᑦ ᐱᔪᓐᓇᕐᓂᖃᕐᑐᓂ ᐱᑎᑕᐅᓗᑎᒃ ᑲᐱᓯᑲᑕᓕᕐᓗᑎᒃᓗ ᒪᑑᓇ 
ᑲᐳᑎᒥᑦ.  

ᓄᓇᕗᒻᒥᑦ, ᑲᐱᔭᐅᑎᑦᑎᕙᓪᓕᐊᓕᕐᑎᓪᓗᒋᑦ ᐃᖅᑲᓇᐃᔭᕐᑎᓄᑦ ᐊᒃᓱᕈᕐᓇᓚᐅᕐᑐᖅ ᐃᓂᒃᓴᕐᓯᐅᕐᖢᑎᒃ ᑐᔪᖕᒥᕕᒃᓴᓪᓗ 
ᓄᓇᓕᖕᓂᑦ, ᐃᖅᑲᓇᐃᔭᖅᑎᑭᒃᓴᕐᓂᖅ, ᓵᑕᖅᓯᑲᑕᖕᓂᕐᓗ ᖃᖓᑕᓲᓂ ᐊᐅᓪᓚᕐᑎᑦᑎᑲᑕᖕᓂᕐᓗ 
ᐋᓐᓂᐊᓯᐅᑎᓕᕆᔾᔪᑎᓂᑦ, ᐃᖅᑲᓇᐃᔭᕐᑎᓂᑦ, ᑲᐆᑎᓂᑦ ᑯᐊᒃᑯᕕᖕᓂᓪᓗ.  

ᐊᒃᓱᕈᕐᓇᕋᓗᐊᕐᑎᓪᓗᒍ, ᓇᓗᓇᕈᓐᓃᓚᐅᕐᐳᖅ ᐊᒥᓱᑦ ᑲᐱᔭᐅᕕᖃᕐᓗᑎᒃ ᓄᓇᓕᖕᓂᑦ ᐊᑲᐅᓛᖑᓇᔭᕐᓂᖓᓂ 
ᑲᐱᔭᐅᑎᑦᑎᑲᑕᒃᓗᑎᒃ. ᐊᒥᓱᓂ ᑲᐱᔭᐅᕕᒃᑕᖃᕐᓗᓂ ᐊᒥᓱᓂ ᑲᐱᔭᐅᔪᓐᓇᕐᑎᑦᑎᓗᑎᒃ ᐃᓐᓇᕐᓂᑦ, ᖃᓄᑐᐃᓐᓇᖅ 
ᐅᑭᐅᖃᕋᓗᐊᕐᑎᓪᓗ, ᐃᖅᑲᓇᐃᔮᖃᕋᓗᐊᕐᑎᓪᓗᒋᑦ, ᖃᓄᐃᓐᓂᖏᓐᓂᓪᓗ.  

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓯᕗᓪᓕᐅᔾᔭᖃᓚᐅᕐᐳᑦ ᓄᓇᓕᖕᓂᑦ ᐃᓐᓇᒃᑯᕕᓕᑦ ᐸᖅᑭᔭᐅᖏᓐᓇᕐᑐᒃᑯᕕᖕᓂᓪᓗ 
ᑲᐱᔭᐅᑲᑕᓕᕐᑎᓪᓗᒋᑦ, ᐱᒋᐊᕐᖢᓂ ᔮᓄᐊᕆ 6 2021, ᐃᖃᓗᐃᑦ ᐃᓐᓇᒃᑯᕕᐊᓂᑦ. ᐊᒥᓱᓂ ᑲᐱᔭᐅᕕᒃᑕᖃᓚᐅᕐᐳᖅ 
ᐊᕐᕕᐊᓂᑦ, ᐅᖅᓱᖅᑑᒥᑦ, ᐃᒡᓗᓕᖕᒥᑦ ᐃᖃᓗᒃᑑᑦᑎᐊᒥᓪᓗ.  

ᐊᒥᓱᓂ ᑲᐱᔭᐅᕕᒃᑕᖃᐅᓚᐅᕐᐳᖅ ᑕᒪᐃᓐᓂᒃ ᓄᓇᕗᑦ ᓄᓇᓕᖏᓐᓂᑦ ᐃᖃᓗᐃᑦ ᑭᓯᐅᓂ. ᐊᒥᓲᓂᕐᓴᐅᓂᖏᓐᓄᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᔾᔭᖃᓚᐅᕐᐳᑦ ᐃᓄᖕᓂᑦ ᐃᖃᓗᖕᓂᑦ, ᒪᓕᒃᖢᑎᒃ ᐊᑦᑕᕐᓇᕐᓂᖏᑦ ᐋᓐᓂᐊᒧ 
ᑐᖁᒧᓪᓗ, ᐊᑦᑕᖕᓇᖕᓂᖏᓪᓗ ᓯᐊᒻᒪᒃᕕᐅᒃᐸᑕ. ᐃᓚᐅᓚᐅᕐᑐᑦ ᓄᓇᕗᒻᒥᐅᑦ ᐅᖓᑖᓃᑦᑐᑦ 45, ᐊᖏᕐᕋᖃᙱᑦᑐᒃᑯᕕᑦ, 
ᐋᓐᓂᐊᓯᐅᑎᓕᕆᔨᑦ ᐊᒻᒪᓗ ᑲᒪᔨᐅᓲᑦ. ᒫᑦᓯ 2021−ᖑᓕᕐᑎᓪᓗᒍ, ᐊᒥᓱᓂ ᑲᐱᔭᐅᕕᒃᑕᖃᐅᓚᐅᕐᐳᑦ ᐱᒋᐊᕐᖢᓂ 
ᐃᖃᓗᖕᓂᑦ ᑕᒪᐃᓐᓄᑦ ᐱᔪᓐᓇᕐᑐᓄᑦ ᐃᓐᓇᕐᓄᑦ ᐅᑭᐅᓕᑦ 18 ᐅᖓᑖᓂ.  

ᒫᑦᓯ 31, 2021−ᖑᓕᕐᑎᓪᓗᒍ, 13,272 ᐱᔪᓐᓇᕐᑐᑦ ᓄᓇᕗᒻᒥᐅᑦ ᓯᕗᓪᓕᕐᒥᑦ ᑲᐱᔭᐅᓚᐅᕐᐳᑦ ᐊᒻᒪᓗ 7,740 
ᐱᔪᓐᓇᕐᑐᑦ ᓄᓇᕗᒻᒥᐅᑦ ᐊᐃᑉᐸᖓᓂ ᑲᐱᔭᐅᓚᐅᕐᐳᑦ.  

ᐊᒃᑐᐃᓂᖓ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᑦ ᓄᓇᕗᒻᒥᑦ 
ᐅᑭᐅᕐᑕᖅᑐᒥᐅᑦ ᓄᓇᓖᑦ ᐱᔭᕆᐊᑭᓗᐊᕐᑐᑦ ᐊᒃᑐᕐᑕᐅᓂᖕᒧᑦ ᐊᐃᑦᑐᐃᔪᓂ ᐅᖓᓯᒃᑐᒥᐅᑕᐅᓂᖏᓐᓄᑦ, ᐃᓅᓯᕐᒧᑦ 
ᐱᔾᔪᑎᑦ ᖃᓄᐃᙱᑦᑎᐊᕐᓂᖕᒧᑦ ᓲᕐᓗ ᐃᒡᓗᖃᕐᓂᖅ ᓂᕿᖃᑦᑎᐊᕐᓂᕐᓗ, ᐋᓐᓂᐊᓯᐅᑎᓄ ᒪᑭᒪᐅᑎᓪᓗ. ᐊᒻᒪᓗᑦᑕᐅᖅ, 
ᐃᓚᖏᑦ ᐊᑦᑕᕐᓇᕐᓂᓴᒦᑐᑦ ᓄᕙᒡᔪᐊᕐᓇᖅ-19−ᒧᑦ, ᓄᓇᓕᖕᒥᐅᓪᓗ ᐃᖅᑲᓇᐃᔭᕐᑎᓪᓗ ᐸᖅᑭᔭᐅᕕᖕᓃᑦᑐᑦ, 
ᐃᓐᓇᑐᖃᐃᑦ, ᐃᖅᑲᓇᐃᔭᕆᐊᖃᓪᓚᕆᒃᑐᑦ, ᐃᓄᒋᐊᒃᑐᒥᐅᑕᓪᓗ ᐊᖏᕐᕋᖃᙱᑦᑐᕐᒥᐅᓪᓗ. ᑕᐃᒪᓕ, ᐃᓱᓕᒪᓕᐅᕆᓂᖅ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᖕᓂᑦ ᐋᖅᑭᒃᑕᐅᓚᐅᕐᐳᖅ ᐊᑦᑕᕐᓇᓗᐊᕐᑐᒦᖁᓇᒋᑦ ᑖᒃᑯᐊ 
ᐃᓄᐃᑦ. ᐆᒃᑑᑎᒋᓗᒍ, ᐸᖅᑭᕕᖃᙱᓪᓗᓂ ᓄᓇᕗᒻᒥᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᔾᔨᕐᓱᕆᐊᓪᓚᓚᐅᕐᐳᑦ 
ᓄᕙᒡᔪᐊᕐᓇᖅ-19 ᓴᖅᑭᑦᑕᐃᓕᓪᓗᒍ ᓄᓇᕗᒻᒥᑦ, ᐋᓐᓂᐊᓯᐅᑎᓕᕆᔾᔪᑎᑦ ᐱᖃᙱᒻᒪᑕ ᐊᑦᑕᖕᓇᕐᑐᒦᓕᕐᑐᓄᑦ. 

ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ ᐊᒃᑐᐃᓚᐅᕋᓗᐊᕐᑎᓪᓗᒋᑦ ᓄᓇᕗᒻᒥᐅᓕᒫᓂᑦ, 
ᐃᓚᖏᑦ ᐊᒃᑐᕐᑕᐅᓗᐊᓚᐅᕐᑐᑦ ᒪᓕᒃᑕᐅᔭᕆᐊᓕᖕᓄᑦ, ᐱᓗᐊᕐᑐᒥ ᐃᓄᒋᐊᓗᕆᐊᖃᙱᑦᑐᑦ, ᐅᖓᓯᒌᒋᐊᓕᑦ, 
ᐃᓕᓐᓂᐊᕐᕕᑦ ᒪᑐᔭᐅᓂᖏᑦ, ᐊᐅᓪᓚᕐᑕᐃᓕᒪᓂᑦ ᐊᓂᑦᑕᐃᓕᒪᓂᓪᓗ.   

ᓄᑕᖅᑲᑦ ᒪᒃᑯᒃᑐᓪᓗ  
ᓯᕗᓪᓕᖅᐹᖅ ᐃᓕᓐᓂᐊᕐᕕᑦ ᒪᑐᔭᐅᓚᐅᕐᑐᑦ ᒫᑦᓯ 2020−ᒥᑦ, ᐱᓇᓱᐊᕈᓰᓐᓄᑦ ᐱᖓᓱᓄᑦ ᐱᒋᐊᕐᓗᓂ ᒫᑦᓯ 17, 
2020−ᒥᑦ. ᓇᓗᓇᐃᕐᓯᔪᖃᓚᐅᙱᒃᑲᓗᐊᕐᑎᓪᓗᒍ ᐱᑕᖃᖕᒪᖔᑦ ᓄᓇᕗᒻᒥᑦ, ᑕᒪᓐᓇ ᐊᑐᕐᓂᐊᕐᑕᕗᑦ ᓇᓕᒧᒃᐳᖅ 
ᖃᓄᐃᑦᑕᐃᓕᒪᔾᔪᑎᒃᓴᓂᑦ ᐊᒥᓱᓂ ᐱᔪᓐᓇᖕᓂᖃᕐᕕᐅᔪᓂᑦ ᑲᓇᑕᒥᑦ ᑕᒪᓐᓇᓗ ᓄᕙᒡᔪᐊᕐᓇᖅ-19 ᓯᐊᒻᒪᓗᐊᖁᓇᒍ.  

ᑕᐃᒪᙵᓂᑦ, ᐃᓕᓐᓂᐊᕐᕕᑦ ᒪᑐᔭᐅᑲᐃᓐᓇᖃᑦᑕᓚᐅᕐᑐᑦ ᓄᓇᓕᖕᓂᑦ, ᐊᕕᒃᑐᖅᓯᒪᔪᓂᑦ, ᓄᓇᕗᓕᒫᒥᓪᓗ. ᓄᕕᐱᕆ 
18−ᒥᑦ ᑎᓯᐱᕆ 2, 2020−ᒧᑦ, ᓯᐊᒻᒪᖁᓇᒍ ᓄᕙᒡᔪᐊᕐᓇᖅ-19 ᓄᓇᕗᒻᒥ, ᓄᓇᕗᓕᒫᒥ ᐱᓇᓱᐊᕈᓰᖕᓄᑦ ᒪᕐᓕᕈᖕᓄᑦ 
ᑭᒡᓕᖃᕐᑎᑕᐅᓚᐅᕐᐳᑦ. ᑕᒪᓐᓇᓕ ᐃᓕᓐᓂᐊᕐᕕᓕᒫᑦ ᒪᑐᔭᐅᓚᐅᕐᐳᑦ ᐅᖓᓯᒃᑐᒥᓪᓗ ᐃᓕᓐᓂᐊᓕᕐᖢᑎᒃ. ᐃᓚᖏᑦ 
ᓄᓇᓕᑦ ᐊᑯᓂᐅᓂᕐᓴᑦ ᐃᓕᓐᓂᐊᕐᕕᖏᑦ ᒪᑐᒪᓚᐅᕐᐳᑦ ᓯᐊᒻᒪᒃᐸᓪᓕᐊᓂᖓᓄ, ᐃᓚᐅᓪᓗᓂ ᐊᕐᕕᐊᑦ. ᐊᕐᕕᐊᓂᑦ, 
ᐃᓕᓐᓂᐊᕐᕕᑦ ᓄᓇᓕᖕᓂᑦ ᒪᑐᓯᒪᓚᐅᕐᐳᑦ ᑕᖅᑮᒃ ᒪᕐᕉᒃ ᐅᖓᑖᓄᑦ.   

ᐊᓯᖏᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ, ᐅᖓᓯᒋᐊᕐᖃᕐᓂᕐᓗ, ᓯᐊᕐᕆᔮᕐᕕᑦ 
ᒪᑐᔭᐅᓂᖏ, ᐱᙳᐊᕐᕕᑦ, ᐃᖃᐃᓕᓴᕐᕕᓪᓗ, ᐱᕕᖃᓗᐊᕈᓐᓃᓚᐅᕐᐳᑦ ᖃᓄᐃᓕᐅᕆᐊᒃᓴᖅ ᓄᑕᖅᑲᑦ ᒪᒃᑯᒃᑐᓪᓗ.   

ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ    
ᐊᒃᓱᕈᕐᐹᓪᓕᓚᐅᕐᑐᑦ ᓯᕘᕋᓂᖃᕐᖢᑎᒃᓗ ᐊᒃᓱᕈᕐᓇᖅᑐᕐᓯᐅᕐᑎᓪᓗᒋᑦ. ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᒪᓕᒃᑕᐅᔭᕆᐊᓕᑦ ᐊᒃᑐᐃᓂᖃᓚᐅᕐᑐᑦ ᖃᐅᑕᒫᑦ ᐊᑐᕐᑕᐅᕙᒃᑐᓂ ᐃᓄᒋᐊᓗᕈᓐᓇᕋᑎᒃᓗ ᐊᒃᓱᕉᑕᐅᔪᒃᓴᐅᓕᓚᐅᕆᕗᖅ. 
ᓄᓇᓕᖕᓂᑦ ᖃᓄᐃᓕᐅᕐᓂᑦ ᖁᕕᐊᓲᑎᖃᕐᓃᓪᓗ ᓄᖅᑲᖔᕐᑎᑕᐅᓕᓚᐅᕐᐳᑦ ᐊᓯᔾᔨᖅᑕᐅᓪᓗᑎᒃᓘᓐᓃᑦ ᒪᓕᖕᓂᐊᕐᓗᑎᒃ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᓕᖕᓂᑦ.  

ᐃᓚᖏᑦ ᓄᓇᕗᒻᒥᐅᑦ ᑲᙳᓵᕐᑕᐅᑐᐃᓐᓇᕆᐊᓕᑦ ᓄᕙᒡᔪᐊᕐᓇᖅ-19−ᖃᕐᓂᖕᒧᑦ, ᖃᐅᔨᓴᖅᑕᐅᓂᖕᒧᑦ, 
ᐊᓂᑦᑕᐃᓕᓗᓂᓘᓐᓃᑦ. ᑖᒃᑯᐊ ᑕᓗᕈᒃᑯᑎᓐᓇᕐᑐᑦ, ᓯᕘᕋᓇᕐᑐᑦ, ᐃᓄᑐᐊᒃᑲᓐᓂᐅᓕᕐᓇᕐᖢᑎᒃᓗ ᐃᓄᖕᒧᑦ ᓄᓇᒥᓂᑦ.  

ᐋᓐᓂᐊᕕᓕᐊᕐᐸᒃᑐᑦ  
ᖁᓛᓂ ᐅᖃᐅᓯᐅᓵᕐᑐᑎᒍᑦ, ᓇᑉᐸᖏᑦᑕ ᐅᖓᑖᓃᑦᑐᑦ ᐃᓄᑐᐊᒃᑯᕕᖕᓄᐊᓚᐅᕐᑐᑦ ᐋᓐᓂᐊᕕᓕᐊᕐᓯᒪᓚᐅᕐᑐᑦ. ᐱᖓᓱᑦ 
7−ᓂᑦ ᐃᓄᑐᐊᒃᑯᕕᓕᐊᖑᓚᐅᕐᑐᑦ ᐋᓐᓂᐊᕕᓕᐊᕐᑐᓄᑐᐊᖅ (ᐊᑕᐅᓯᖅ ᐋᑐᕚᒥ ᒪᕐᕉᒃᓗ ᐅᐃᓂᐲᒡᒥ). ᑕᐃᒃᑯᓄᖓ 
ᐃᓅᓕᓴᖅᑕᐅᔪᒪᔪᑦ ᓄᓇᕗᑦ ᓯᓚᑖᓂ, ᐊᓂᑦᑕᐃᓕᓂᖅ ᐱᒋᐊᓪᓚᒍᑕᐅᑐᐃᓐᓇᕆᐊᖃᓚᐅᕐᑐᖅ ᐊᒃᓱᕉᓴᖕᓂᖕᒧᑦ 
ᓯᕘᕋᓂᖕᒧᓪᓗ.  

ᐊᒃᑐᐃᓗᐊᖁᓇᒋᑦ ᐊᓂᑦᑕᐃᓕᓂᖅ ᐋᓐᓂᐊᕕᓕᐊᕐᑐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑦᑎᓚᐅᕐᑐᑦ ᕿᓚᒻᒥᐅᔪᒥ 
ᐋᓐᓂᐊᕕᓕᐊᕐᓗᓂ ᐊᓂᑦᑕᐃᓕᒪᓂᖕᒧᑦ ᐱᓕᕆᐊᓂᑦ. ᓱᒃᑲᒃᑎᒋᐊᕐᓯᒪᔪᖅ ᐋᓐᓂᐊᕕᓕᐊᕐᓂᐊᕐᓗᓂ 
ᐃᓄᑑᔭᕆᐊᖃᖕᓂᖕᒧᑦ ᐱᓕᕆᐊᖅ ᐱᔪᓐᓇᕈᑕᐅᓂᐊᕐᐳᖅ ᓄᓇᕗᒻᒥᐅᓂ ᑕᑯᔭᐅᔭᖅᑐᕐᓯᒪᔪᑦ 
ᐊᑦᑎᒃᑐᒥ−ᐊᑦᑕᕐᓇᕐᓂᖃᕐᑐᓂ ᑲᓇᑕᐅᑉ ᓂᒡᒋᐊᓂ ᐃᓄᑑᔭᕆᐊᖃᕐᓗᑎᒃ ᓂᕈᐊᖅᑕᐅᓯᒪᔪᒥᑦ ᓄᓇᕗᑦ ᒐᕙᒪᒃᑯᖏᑦᑕ 
ᐃᓄᑐᐊᒃᑯᕕᐊᓂ ᐋᓐᓂᐊᕕᓕᐊᕐᓯᒪᓂᓕᒫᖏᓐᓂᑦ ᐅᑎᕐᓗᑎᒃᓗ ᓄᓇᕗᒻᒧᑦ ᐅᓪᓗ 7 ᐊᐅᓪᓚᓚᐅᕐᑎᓪᓗᒋᑦ ᓄᓇᕗᒻᒥᑦ. 
ᓄᓇᕗᒻᒦᓕᕈᑎᒃ ᓱᒃᑲᒃᑎᒋᐊᕐᓯᒪᔪᖅ ᐋᓐᓂᐊᕕᓕᐊᕐᓂᐊᕐᓗᓂ ᐃᓄᑑᔭᕆᐊᖃᖕᓂᒃᑯᑦ ᐊᐅᓪᓚᕐᓯᒪᔪᑦ 
ᑲᔪᓯᑐᐃᓐᓇᕈᓐᓇᕐᑐᑦ ᖃᓄᐃᓕᐅᕐᐸᖕᓂᖏᓐᓂᑦ ᑕᐃᒫᑐᐃᓐᓇᕐ, ᒪᓕᒡᓗᑎᒃ ᓄᓇᕗᒻᒥᑦ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᑎᓕᐅᕆᔾᔪᑎᓂᑦ. 

ᓯᕗᒧᑦ ᓂᕆᐅᖕᓂᖅ  
ᓯᕗᒧᐊᒃᓗᓂ, ᑲᐱᔭᐅᖃᑦᑕᕐᑐᑦ, ᖃᐅᔨᓴᐃᓐᓇᕐᓂᓪᓗ ᐊᒻᒪᓗ ᐃᖅᑲᓇᐃᔭᕐᑎᖃᑦᑎᐊᕐᓂ ᓄᓇᓕᖕᓂᑦ ᐃᑲᔫᑎᓂᐊᕐᑐᖅ 
ᐃᓱᒪᓕᐅᕆᓂᖕᓂᑦ ᓯᕗᓂᑦᑎᓐᓂᑦ ᖃᓄᐃᓕᐅᖕᓂᖕᒧᑦ ᓄᕙᒡᔪᐊᕐᓇᖅ-19−ᒧᑦ, ᐃᓚᐅᓪᓗᓂ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᒪᓕᒋᐊᓕᖕᓂᑦ.  

ᐋᓐᓂᐊᓕᕇᒃᑯᑎᒧᑦ ᑲᐱᔭᐅᖃᑦᑕᕐᓂᖏᑦ ᓄᓇᕗᒻᒥ ᐊᒥᓱᕈᖅᐸᓪᓕᐊᑎᓪᓗᒋᑦ, ᑐᕚᕆᔭᖃᕆᐊᖃᕐᓂᕆᔭᕗᑦ 
ᓴᐳᒻᒥᑦᑎᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᑦᑕᐅᒋᐊᖃᖅᑎᑕᐅᔪᑦ ᐊᒥᓲᔪᓐᓃᖅᐸᓪᓕᐊᓂᖃᖅᑐᑦ. 
ᑭᓯᐊᓂᓕ, ᑲᐴᑎ ᐊᖏᕐᑕᐅᒃᐸᑦ ᓄᓇᕗᒻᒥᐅᓄ ᖃᓄᐃᑦᑐᓂ ᐅᑭᐅᓕᖕᓄᑦ, ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᒪᓕᒃᑕᐅᔭᕆᐊᓕᑦ ᐱᑕᖃᐃᓐᓇᕐᓂᐊᕐᐳᑦ ᖃᓄᑐᐃᓐᓇᖅ ᐊᑦᑕᕐᓇᓗᐊᖁᓇᒍ ᓴᖅᑭᓗᐊᖁᓇᒍᓗ 
ᖁᐱᕐᕈᐊᕐᔪᒃ ᓄᓇᑦᑎᓐᓂᑦ, ᐊᑦᑕᕐᓇᕈᓐᓃᖅᐸᑦ ᑭᓯᐊᓂ ᐲᕐᑕᐅᓂᐊᕐᓗᓂ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓚᕐᓕᖓ.    

